
 
 
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᓴᖅᑭᑕᐅᑲᐅᑎᒋᒋᐊᓕᒃ 

 

ᐊᐃᕇᓐ ᐊᕚᓛᕿᐊᖅ ᑎᒃᑖᓛᖅ ᑐᓐᓂᖅᑯᓯᐊᓚᐅᖅᐳᖅ 2024-ᒥ 
ᑲᒥᓯᓇᒧᑦ ᓴᓇᑐᓂᕐᒧᑦ ᐃᓕᓴᕆᔭᐅᔾᔪᑎᒥᒃ 

ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 10, 2025) - ᐅᐱᓐᓇᕐᑐᖅ ᐄᕙ ᐋᕆᐊᒃ, ᑲᒥᓯᓇ ᓄᓇᕗᒻᒧᑦ, 
ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᑐᓐᓂᖅᑯᓯᐊᖅᑐᒥ 2024-ᒧ ᓄᓇᕗᒻᒥᑦ ᑲᒥᓯᓇᐅᑉ ᓴᓇᑐᔪᓄᑦ 
ᑐᓐᓂᖅᑯᓯᐊᒃᓴᖓᓂ ᐅᐱᒋᔭᐅᖁᓪᓗᒋᑦ ᓴᓇᑐᔪᒻᒪᕇᑦ ᓄᓇᕗᒻᒥ. 

"ᐅᐱᒍᓱᒃᐳ ᐃᓕᓴᖅᓯᔭᕆᐊᒃᓴᖅ ᐊᐃᕇᓐ ᐊᕚᓛᕿᐊᖅ ᑎᒃᑖᓛᖅ ᐊᔾᔨᐅᙱᑦᑐᒥᒃ ᐱᓕᕆᐊᖓᓂᒃ 
ᓴᓇᑐᓂᕐᒧᑦ," ᐅᖃᖅᑐᖅ ᑲᒥᓯᓇ ᐋᕆᐊᒃ. "ᖃᐅᔨᒪᔭᐅᑦᑎᐊᖅᑐᖅ ᑎᑎᕋᐅᔭᖅᑕᖏᓐᓄᑦ, 
ᑎᑎᖅᑐᒐᖏᓐᓄᑦ, ᓴᓇᙳᐊᖅᑕᐅᔪᓄᑦ ᐊᒻᒪ ᐊᑭᓐᓇᕐᒥᐅᑕᓄᑦ ᓂᕕᖓᔪᓄᑦ. ᓴᓇᐅᒐᖏᑦ 
ᑐᙵᕕᖃᖅᐳᑦ ᐃᓅᓯᖓᓂᒃ ᓄᓇᒥ ᐊᒻᒪ ᐅᓂᒃᑳᖅᑐᐊᑦ ᐊᒻᒪ ᐅᓂᒃᑳᖅᑐᐊᑦ ᐊᓈᓇᑦᑎᐊᖓᑕ 
ᐅᖃᐅᓯᕆᕙᓚᐅᖅᑕᖏᑦ. ᓄᓇᕐᔪᐊᕐᒥ ᑕᐅᑐᖅᑰᖅᑕᖓ ᐅᖃᐅᓯᒃᑯᑦ ᐱᖅᑯᓯᕐᒥᙶᖅᑐᖅ 
ᐅᖃᐅᓯᖃᖅᖢᓂ ᓴᖅᑭᔮᖅᑐᓂᒃ ᐊᒻᒪ ᑕᖅᓴᖏᓐᓂᒃ ᐊᔾᔨᒌᙱᖦᖢᑎᒃ."   

ᑐᓐᓂᖅᑯᓯᐊᖅ, ᑮᓇᐅᔭᐅᓪᓗᓂ ᓵᓚᒃᓴᐅᓯᐊᖅ $10,000, ᑐᓐᓂᖅᑯᑕᐅᖃᑦᑕᖅᐳᖅ ᐊᕐᕌᒍᑕᒫᑦ 
ᓄᓇᕗᒻᒥ ᓴᓇᑐᓂᕐᒧᑦ ᐃᑲᔪᕐᔪᐊᕐᓯᒪᔪᒥᒃ ᓴᓇᐅᒐᓕᕆᓂᕐᓄᑦ ᐃᖅᑲᓇᐃᔮᕆᑯᑖᒃᖢᓂᐅᒃ. 
ᓴᓇᐅᒐᓕᐅᖅᑎᑦ ᐃᒻᒥᓂᒃ ᑕᐅᑐᒐᖅᑎᒍ ᓴᓇᐅᒐᓕᐅᖅᓯᒪᔪᓐᓇᖅᑐᖅ, ᑕᑯᓐᓇᕐᑕᐅᖃᑦᑕᖅᓯᒪᓗᓂ 
ᑎᑎᕋᕐᓂᒃᑯᓪᓘᓐᓃᑦ.   

"ᓴᓇᐅᒐᖓ ᐊᐃᕇᓐ ᐊᕚᓛᕿᐊᖅ ᑎᒃᑖᓛᖅ ᐃᓕᓴᕆᔭᐅᓯᒪᓕᕐᒪᑦ ᓄᓇᕐᔪᐊᕐᒥᐅᓄᑦ 
ᑕᐃᒪᐃᓪᓚᑦᑖᕐᓂᖓᓄᑦ ᐊᒻᒪ ᐃᓕᖅᑯᓯᑐᖃᕐᒥᓂᒃ ᐅᓂᒃᑳᖃᑦᑕᕐᓂᖓᓄᑦ. ᐊᔾᔨᐅᙱᑦᑐᒃᑯᑦ 
ᓴᖅᑭᑕᖓᒍᑦ ᐊᓯᐅᔾᔭᐃᖅᓯᒪᕗᖅ ᐅᖃᐅᓯᖃᖅᖢᓂᓗ ᐃᓄᐃᑦ ᐅᓂᒃᑲᐅᓯᖏᓐᓂᒃ, ᐃᓕᖅᑯᓯᖏᓐᓂᒃ 
ᐊᑐᖃᑦᑕᕐᓂᑯᖏᓐᓂᒡᓗ ᓄᓇᕐᔪᐊᕐᒧᑦ. ᐊᖏᖅᓯᒪᓂᖃᖅᑐᖅ ᑲᔪᖏᖅᓴᐃᓂᕐᒥᒃ ᒪᒃᑯᑦᑐᓂᒃ ᐃᓄᓐᓂᒃ 
ᓴᓇᙳᐊᖅᑎᓂᒃ, ᐃᑲᔪᕐᓂᕐᒥᒃ ᑲᔪᓯᑎᑦᓯᓂᕐᒥᒃ ᐱᖅᑯᓯᕐᒥᒃ ᐅᓂᒃᑳᕐᓂᕐᒥᒃ ᓴᓇᙳᐊᕐᓂᒃᑯᑦ." 
ᐅᖃᖅᑐᖅ ᑲᒥᓯᓇ ᐋᕆᐊᒃ.   

ᓄᓇᕗᒻᒥ ᑲᒥᓯᓇᐅᑉ ᑐᓐᓂᖅᑯᓯᐊᖅᑎᑦᑎᖃᑦᑕᕐᓂᖅ ᓴᖅᑭᑕᐅᓚᐅᖅᓯᒪᕗᖅ ᐅᐱᒋᔭᐅᖁᓪᓗᒋᑦ 
ᓴᓇᙳᐊᖅᐸᒃᑐᑦ ᓴᖅᑭᑦᑎᕙᓪᓕᐊᓲᑦ ᓄᓇᕗᒻᒥ ᓴᓇᙳᐊᖅᑎᓂᒃ. ᓂᕈᐊᒐᒃᓴᓕᐊᖑᔪᑦ 
ᕿᒥᕐᕈᔭᐅᓲᖑᕗᑦ ᓂᕈᐊᖅᑎᑦ ᑲᑎᒪᔨᕋᓛᓄᑦ, ᑲᑎᒪᔩᑦ ᑖᒃᑯᓄᖓ ᖃᐅᔨᒪᑦᑎᐊᖅᑐᑦ 
ᓴᓇᑐᓕᕆᓂᕐᐳᓂᒃ ᐊᒻᒪ ᐃᓕᖅᑯᓯᕆᔭᐅᔪᓂᒃ ᓄᓇᕗᒻᒥ. ᓂᕈᐊᒐᒃᓴᐅᔪᑦ ᖃᐅᔨᔭᐅᖃᑦᑕᕐᓂᐊᖅᐳᑦ 
ᓴᓇᙳᐊᖅᑕᐅᕙᒃᑐᑦ ᐱᐊᓂᒃᑕᐅᑦᑎᐊᖅᓯᒪᒑᖓᑕ ᐱᐅᓂᖏᓪᓗ ᐊᒻᒪ ᐊᒃᑐᐃᔾᔪᑎᖃᕌᖓᑕ 
ᓴᓇᙳᐊᖅᑕᐅᔪᓄᑦ. 

ᑐᑭᓯᒋᐊᒃᑲᓐᓂᕈᒪᒍᔅᓯ ᐅᑯᐊ ᖃᐅᔨᒋᐊᕐᕕᒋᔪᓐᓇᖅᑕᓯ: 
ᕗᐃᓐᑎ ᕼᐊᓗᓇᓐ 
ᓄᓇᕗᒻᒥ ᑲᒥᓯᓇᐅᑉ ᐊᓪᓚᕝᕕᐊ 
(867)975-5120 
ᐅᖄᓚᐅᑎᕋᓛᑦ: (867) 222-0104 
 whalonen@gov.nu.ca 
 

ᓄᓇᕗᑦ ᑲᒥᓴᓇᐅᑉ ᐊᓪᓚᕝᕕᖓ  Office of the Commissioner of Nunavut 
Affassikavian Kamissinam Nunavunmi Bureau de la Commissaire du Nunavut 

2554 Paurngaq Cres. Iqaluit, Nunavut, X0A 2H0 CANADA 
 (867) 975-5120 ᐅᖄᓚᐅᑖ  (867) 975-5123 ᓱᒃᑲᔪᒃᑯᑦ  

